
Þetta þarftu að vita! 

Í öllum heiminum eru um 130 miljónir kvenna sem eru/hafa verið limlestar á kynfærum 

(FGM – female genital mutilation). Ekki er vitað hversu margar konur eru á Íslandi en 

búast má við að þeim fjölgi með tilkomu fjölda innflytjanda/flóttamanna. 

Limlesting á kynfærum kvenna – FGM -  er brot gegn mannréttindum  og barnasáttmála 

sameinuðu þjóðanna og er ólöglegt á Íslandi. 

Til að koma í veg fyrir FGM hjá stúlkum/ konum sem búa á Íslandi þarf 

heilbrigðisstarfsfólk að vita af þessu og kunna að veita aðstoð eftir þörfum. 

Heilbrigðisstarfsfólk/samfélagið þarf að vita af FGM og geta svarað þeim spurningum 

sem upp kunna að koma.  Gott er ð hafa fengið fræðslu/fyrirlestur um FGM til að bæta 

þekkingu sína á málefninu. 

Nauðsynlegt er að spyrja “áhættuhópa” um hvort þær hafi undirgengist FGM í 

heimalandi sínu. Hvernig þeim líði og hvort þær hafi einhverjar aukaverkanir – það þarf 

þá oft að telja þær upp að einhverju leiti þar sem konurnar gera sér oft ekki grein fyrir að 

einkennin séu aukaverkanir. Gott er að ræða um þetta í heilsufarsskoðun, í mæðravernd 

og í ung-og smábarnaverndinni. Allra best að ræða þetta áður en kona byrjar kynlíf og 

eða verður barnshafandi. 

Dæmi: 

1. FGM er bannað samkvæmt íslenskum lögum 

• Afhverju heldur þú að FGM sé bannað? 

• Hvernig er þetta í þínu heimalandi? 

• Hvað þýðir fyrir þig að þú ráðir yfir eigin líkama? 

2. í barnasáttmála sameinuðu þjóðanna er talað um að FGM sé siðvenja sem skuli 

útrýma 

• Afhverju eru stúlkubörn og konur  látnar undirgangast FGM? 

• Hvernig getum við verndað börn frá FGM? 

3. FGM eykur hættu á heilsukvillum 

• Þekkir þú andlegar og likamlegar aukaverkanir sem FGM getur valdið? 

• Þekkir þú einhvern sem hefur fengið slæmar aukaverkanir vegna FGM? 

• Veistu hvernig þú átt að spyrja um heilsufar tengt FGM? 

4.  Allir sem vinna í heilbrigðisgeiranum og skólum bera tilkynningaskyldu til 

barnaverndar ef þeir hafa áhyggjur af að barn sé í áhættuhópi eða hafi verið limlest. 

• Hvað ber tilkynningaskyldan í för með sér fyrir barnið og foreldrana? 

Lög á Íslandi banna FGM – limlestingar á stúlkubörnum/konum og ber að tilkynna það 

til barnaverndar ef áhyggjur vakna. 

Frumvarp til laga 

131. löggjafarþing 2004-2005 

Þskj. 67-67. mál 

Frumvarp til laga um breytingar á almennum hegningarlögum, nr. 19/1940, með síðari 

breytingum (bann við limlestingu á kynfærum kvenna). 

3. gr. 

Á eftir 218. gr. laganna kemur ný grein, 218. gr. a, sem orðast svo: 

Hver sem með ásetningi eða gáleysi, með eða án samþykkis, veldur tjóni á líkama eða 

heilsu stúlkubarns eða konu með limlestingu á kynfærum hennar, þ.e. með því að 

fjarlægja þau að hluta eða öllu leyti, skal sæta fangelsi allt að sex árum. Hafi 

verknaðurinn haft svo alvarlegar afleiðingar að bani hlýst af eða brotið er sérstaklega 

hættulegt vegna aðferðarinnar eða tækja sem notuð eru varðar brotið fangelsi allt að 16 

árum. 

